
معمولا په كليو او بانډو كې وګړي د خپل ساړه ژمي لپاره غله دانه په ګودامونو او كندوګانو كې ساتي، چې بيا يې د اړتيا پر وخت را وباسي او خپل ژوند پرې وچلوي. همداراز د كمپيوټر كارن خپل ټول اړوند پروګرامونه، فايلونه او ډېټا د بيا كارونې لپاره زېرموي.

يو كمپيوټر، چې يو فايل په ډېرو بڼو ښيي او راز راز عمليې پرې اجراء كوي. بايد ددې ټولو كارونو لپاره ټول سيسټم فايلونه يا د چليز سيسټم (Operating system) نور فايلونه په يو ځاى كې زېرمه شي، چې د اړتيا پر وخت ترې كار واخلي. هغه برخې، چې د كمپيوټر فايلونه، خبرتياوې او نور اړوند شيان ځاى پر ځاى كوي زېرمنۍ وسيلې (Storage devices) بلل كېږي.  زېرمنۍ وسيلې عبارت دي له مقناطيسي ډېسكونه ((magnetic disk، لكه floppy disk، ټېب ډېسك (magnetic tape) ،زيپ ډېسك            (zip disk)، او هارډ ډېسك. آپټيكل ډېسك        optical disk لكه (CD  compact disk او داسې نور). دلته يواځي پرهارډېسك، چې د شخصي كمپيوټرونو يو ډېرمهم توكى دى غږيږو. 

هارډ ډېسك له يوې كلكې وسپنې څخه جوړ شوى توكى دى، چې په وسپنې او مقناطيسي اكسايډ باندې پوښل شوى دى. د همدې مقناطيسي اوكسايډ او اوسپنې د تعامل په مرسته ډېټا زېرمېږي، بيا كارول او ليدل كېږي.دهارډ ډېسك غټ والى او اندازه د كمپيوټر د جوړښت له مخې ډېر ډولونه 
لري، چې په خپلو كې سره ورته والى نه لري. د غټو كمپيوټرونو، لكه مين فرېم، ميني او زبر كمپيوټرونو د هارډ ډېسك قطر تر ۱۶ اېنچو پورې وي. دا ځكه، چې دغه كمپيوټرونه په غټو ادارو، كمپنيو او بانكونو كې كارول كېږي او د ورځې په مليونونو فايلونه پكې جوړېږي؛ نو د دومره ډېرو خبرتياوو د ساتلو لپاره ډېرو غټو هارډ ډېسكونو ته اړتيا ده. د نورو ډېسكونو (لكه فلاپي ډېسك) په پرتله د هارډ ډېسك ښه والى دادى، چې دا د ډېر چټكتيا او ډېرې زېرمونې وړتيا لري. خو فلاپي ډېسك ډېره لږه او ټاكلى ډېټا ساتلاى شي او د ډېټا ښودنې (retrieve) چټكتيا يې ډېره لږه ده. يو فلاپي يواځې 1.44 مېګا بايټه ډېټا خوندي كولاى شي، خو نن په بازار كې د ۸۰ ګېګا بايټونو (لا زياتې) په كچې هارډ ډېسكونه هم شته. هارډ ډېسك، چې د څو اوسپنيزو پلېټونو مجموعه ده، د يوه ماكو (spindle) په وسيله چورلېږي. هر پلېټ د اوسپنې اكسايډو (Iron Oxide) كېمياوي مادې په وسيله پوښل شوى وي. بيا دا ټول پلېټونه په يو تړلي ډبي كې ساتل شوي وي. په دغه تړلي ډبي كې يو موتور هم وي، چې د هارډ ډېسك ماكو پر چلېدا راولي. د ډېټا لوستنې او ليكنې لپاره يو شمېر لوستني او ليكني سرونه (heads) موجود دي. يو هارډ ډېسك يې له چلاند (drive)  څخه تر هغه نشو ويستلاى، چې جلاكيدونكى (removable) نه وي.

جلاكېدونكى هارډ ډېسك هغه دى، چې له چلاند  څخه ليري كېداى شي، ددې هارډ ډېسكونو چټكتيا او د زېرمولو توان ډېر زيات دى، نو ځكه په ډېرو غټو كمپنيو، بانكونو او لويو ادارو كې استعمالېږي. بل ښه والى يې دادى، چې د كمپيوټر د كار پر وخت هم پر بل بدلېداى شي.

څرنګه، چې هارډ ډېسك د كمپيوټر يو ډېر مهم توكى دى، چې د كمپيوټر ټول پروګرامونه او خبرتياوې پكې ساتل شوي وي؛ نو په ټاكنه او ساتنه كې يې بايد ډېر پام وشي، چې خوندي شوي معلومات له منځه لاړنه شي. د هارډ ډېسك د ښه ساتلو لپاره يې بايد موږ وېشنه (Partition) وكړو، چې كه په يوه وېش (Partition) كې يې څه ورانى منځته راځي، نو بل وېش يې خوندي وي.
همداراز د فايلونو او پروګرامونو د منظم او ښه كار لپاره بايد د ډېسك ځيركتنه   (Scandisk)، د فايلونو يولخته    كونه(Defragmenttion) او له وايرسونو او نورو ستونزو  څخه د هارډ ډېسك پاكونه وشي.       ....نور بيا....
                        

درشلونه د كارن له كمپيوټر سره او همداراز د كمپيوټر له خپلو نورو محيطي الاتو (لكه چاپګر، او ځيرنګر) سره د تماس وسيلې دي. كمپيوټر سيسټم د درشلونو او درشلمزيو (port cables) په وسيله له يو بل سره تړلى وي. ددې په وسيله ټولې خبرتياوې او لارښوونې له يوه ځاى څخه بل ته لېږدول كيږي.

درشلونه په دوه ډوله دي:

لؤيز درشلونه (Serial Ports)
متوازي درشلونه (Parallel Ports)
لړيز او متوازي درشلونه دواړه د راكړيز\وركړيز (input/output) درشلونه دي، يعنى كمپيوټر ددوى په وسيله لارښوونې له راكړيزو وسيلو (input devices) څخه اخلي او له جريانه وروسته يې وركړيزو وسيلو (output devices) ته د همدې درشلونو په وسيله لېږدوي. 

 لؤيز درشلونه:

دغه درشلونه د لړيزو اړيكو ملاتړ كوي. لړيزې اړيكې په يو خاص وخت كې د ډېټا د يو بېټ (bit) لېږدولو او كړنولو (process) كې اچولو ته وايي. لړيز درشلمزي مخ پر مخ د كمپيوټر په لړيز, درشلوk, كې ټومبل كيږي.

ډېر ځاني كمپيوټرونه دوه ډوله لړيز درشلونه لري، چې لړيزې وسيلې لكه موږك، موډېم او چاپګر له كمپيوټر سره تړي. 


 متوازي درشلونه:

متوازي درشلونه د متوازي اړيكو ملاتړ كوي. متوازي اړيكې په يو خاص وخت كې د ډېټا د يو بايټ (byte) (1 byte = 8 bits) په يو خاص وخت كې لېږدولو او جريان كې اچولو ته وايي. 

پر 8 بېلو لېږد ليكو (Transmission line) باندې دغه سګنل لېږدول كيږي. په عمومي توګه متوازي اړيكه تر لړيزې هغې ډېره چابكه وي. 
ډېر متوازي درشلونه نن سبا د  ECP(Extended Capabilities Port، پراخ
 وړتيايي درشل) يا EPP (Enhanced Parallel Port، نويال موازي درشل) پر معيارونو جوړيږي، چې ان تر 2 ميګابايټ في ثانيه (2 MBps) څخه له ډېر ګړندي تګ سره د ډېټا لېږدونه كې مرسته كوي.

كولاى شئ، چې متوازي درشلونه د هغوى په 25 ټومبوني (سنجاقه) ښځينه كنكټر وپېژنئ. 


تېره ورځ، چې ناوخته كور ته راغلم د مېرمنې ډېرې ستغې سپورې مې واوريدې.
 ما ډېر ورته وويل، چې كمپيوټر مې زده كاوه، پام مې نه و، نو ځكه راباندې ناوخته شو. هغې راته ويل چې دا كمپيوټر يې لا څه بلا ده؟ پلار دې كمپيوټر ويلى و كه نيكه؟ څه د پاسه دوه بجې وې، چې په تريو تندي مو ډوډۍ وخوړه. 

بله ورځ مې په سر كې د كمپيوټر د زده كړې د تلوسې چينجى و خوځېد او څادر مې څنډ واهه بهر ووتم او نېغ مې د ملګري دفتر ته لاړم. بې پوښتنې او ټك ټك مې دروازه پرانيسته. د رخصتۍ ورځ وه، پر ملګري مې غوړ سلام ور وغورځاوه. له روغبړه وروسته مې وليدل، چې د كمپيوټر د بكس سرپوښ يې ليرې كړى دى.
راته يې وويل: خيالي ګله نن ښه ده، چې د كمپيوټر له دننه څخه دې هم خبر كړم.

ما ورته وويل له دې ښه خبره چېرې ده.
پر مېز يو ځلېدونكى ګرد شى ايښى و.
·  احمد شاه! دا ككوړى د څه شي دى؟ او د كمپيوټر په كومه برخه كې استعماليږي؟ 

·   خيالي ګله! دا CD  بلل كيږي او پدې كې هر ډول معلومات لكه عكسونه، غږونه، كتابونه او بې شمېره نور شيان خوندي وي. 

او بيا يې د كمپيوټر د ډبي يوه تڼۍ زور كړه، چې يوه تخته ترې راووته. پر دې دړه يې CD كېښوده او بيا يې تڼۍ ته زور وركړ، چې دړه بېرته ننوته. 

· دا تخته، چې راووته CD چلاند (CD drive) دى او د همدې CD د چلولو لپاره وي. 

د CD چلاند (CD drive) لاندې د دريو ګوتو په اندازه يو بل سورى و.

·  او دغه بل كوچنى سورى، چې ګورې فلاپي چلاند (floppy drive) بلل كيږي.

د مېز له روكه يې يو څلور كنجه ټيكلۍ ته ورته پلاستيكي شى راوويست.

· خيالي! دا فلاپي ده، چې د خبرتياوو د انتقال لپاره كاريږي. لكه څنګه، چې CD چلاند د CD د چلولو لپاره وي دغسې فلاپي چلاند د فلاپي د چلولو لپاره دى. 

هلته يو بل شى هم و. راته يې وويل: "دغه مايكروفون بلل كيږي، په جومات كې خو به دې مايكروفون ليدلى وي، چې آزان لوډسپيكر ته لېږدوي، دغه كوچنى مايكروفون زموږ غږ كمپيوټر ته ننباسي او بيا هلته ثبتيږي."

لدې وروسته يې د كمپيوټر د ډبي شاته هغه سورى هم راوښود، چې ددغه مايكروفون مزى پكې ننويستل كېده. 
·  د كمپيوټر دننه دغه بكس ګوټى، چې د باندې څخه ډېر مزي ورغلي او بيا د كمپيوټر دننه ډېر نري مزي ترې اخوا دېخوا خپاره شوي، ته پاورسپلاى وايي، چې كار يې د 220 ولټه برېښنا د كمپيوټر 6 ولټو ته بدلول دي. د پاور سپلاى په منځ كې يو كوچنى پكى هم لګېدلى، چې د هغې تودوخه معتدله ساتي. 

لدې وروسته يې هغه تخته راوښوده، چې د راډيو د داخلي دړې په څېر كوچني كوچني شيان پرې لګېدلي وو. او له پاورسپلاى څخه ورته نري مزي راغلي وو.

· خيالي خانه!  دغه مدر بورډ بولي، د مدر بورډ دنده داده، چې د كمپيوټر بېلابېلې پورزې سره په ارتباط كې ساتي، چې ښه عمل وكړي. 

·  او دغه بله نرۍ تخته، چې پر مدربورډ نصب ده، رېم (RAM) بلل كيږي. دغه د كپيوټر لنډ مهاله حافظه ده. 

دوه نورې تختې هم ليدل كېدې ، چې يوه يې غږيز كارت (sound card) او بله يې وېډيويي كښنى كارت (VGA Card) كارډ بلله. هغه ويل، چې غږيز كارت د غږ د كنټرول او وېډيويي كښنى كارت د تصوير د كنټرول او ښودنې دنده په غاړه لري. دغه بله مهمه تخته چې ګورې، پراسېسر بلل كيږي. په خوا كې يې يو پكى هم لګېدلى دى، چې د پراسسر د عملياتو په جريان كې يې تودوخه را كموي.

·  او دغه د نن ورځې د لوست وروستۍ پېړه پرزه، هارډ ډېسك بلل كيږي، په دغې كې د كمپيوټر ټول پروګرامونه او خبرتياوې ساتل كيږي. 

· - خيالي! كمپيوټر د برېښنايي آلاتو او ماشينونو، چې انسان جوړ كړي تر ټولو ښكلې او په زړه پورې لاسته راوړنه ده. هغه ټولنې، چې له دې ماشين څخه يې سمه ګټه پورته كړې د پرمختګ او خوښۍ په لور روانې دي...
· رښتيا هم زه لا تر اوسه حيران يم، چې دغه شى انسان څنګه جوړ كړى. احمد شاه راته ويل، چې دا ماشين داسې كارونه كوي، چې موږ يې اټكل هم نشو كولاى.[image: image7.jpg]

لړ يزي اړيكې               Serial communication


په خاص وخت كې د يو بېټ د ډيټا ليږدونۍ او


 كړنونې ته لړيزي اړيكي وايې.








بېټ Bit


يو دويز عدد binary digit  دي.


 دغه عدد د خبرتيا ترټولو كوچنى  واحد دي.

